
 
ᐃᕐᖐᓐᓇᖅ ᓴᖅᑭᑕᐅᑲᐅᑎᒋᔭᕆᐊᓕᒃ 

 
ᒫᓐᓇ ᐊᑐᐃᓐᓇᐅᓕᖅᑐᖅ: ᓄᑖᙳᓛᑦ 2022 ᐹᕙᓐᓛᓐᑯᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᓄᑦ ᐊᖏᕈᑎᓄᑦ ᐱᕙᓪᓕᐊᔪᑦ  

 
ᐃᖃᓗᐃᑦ, ᓄᓇᕗᑦ, ᔮᓄᐊᕆ 23, 2023 − ᐹᕙᓐᓛᓐᑯᑦ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᑦ (“ᐹᕙᓐᓛᓐ” ᐅᕝᕙᓘᓐᓃᑦ 
“ᑲᒻᐸᓂ”) ᖁᕕᐊᓱᒃᑐᑦ ᑐᓴᖅᑎᑦᑎᔭᕆᐊᒃᓴᖅ ᓄᑖᖑᓛᓂᒃ ᑎᑎᕋᖅᑕᐅᓯᒪᔪᓂᒃ 
ᒪᕐᕈᐊᖅᑎ−ᐊᕐᕌᒍᒧᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᓄᑦ ᐱᕙᓪᓕᐊᔪᑦ. ᐊᑕᖐᓯᒪᓪᓗᓂ ᑕᑯᓇᒃᑎᑦᑎᔪᖅ ᐹᕙᓐᓛᓐᑯᑦ 
ᐊᐅᓚᓂᖓᓂ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ, ᕿᙳᐊᓂ ᐊᒻᒪᓗ ᓄᓇᓕᖕᓂ, 
ᐅᖃᐅᓯᖃᖅᖢᑎᒃ ᐊᑐᖅᑕᐅᓚᐅᖅᑐᓂᒃ ᐊᐃᕐᕆᓕᒥ ᓯᑎᐱᕆᒧᑦ 2022-ᒥ.  

ᐹᕙᓐᓈᓐᑯᒃ ᐊᐅᓚᑎᑦᑎᔪᑦ ᐱᐅᓛᒥᒃ ᓴᕕᒃᓴᓂᒃ ᐅᔭᕋᖕᓂᐊᖅᖢᑎᒃ ᕿᑭᖅᑖᓗᖕᒥ, 
ᓄᓇᕗᑦ, ᑲᓇᑕᒥ. ᓄᓘᔮᖕᓂ ᐅᔭᕋᖕᓂᐊᕐᕕᐅᔪᖅ ᐱᐅᔪᒻᒪᕆᖕᒥ 
ᐊᐅᓪᓚᖅᑎᑕᐅᑲᐅᑎᒋᕙᒃᖢᑎᒃ ᓴᕕᒃᓴᑦ ᓄᓇᕐᔪᐊᓗᒃᑖᒥ. ᐹᕙᓐᓛᓐᑯᑦ 
ᐊᖏᖅᓯᒪᐃᓐᓇᖅᑐᑦ ᐊᐅᓚᓂᖃᕐᓗᑎᒃ ᐊᕙᑎᒥᒃ ᐊᒻᒪᓗ ᐃᓅᓯᕐᓂᒃ ᑲᒪᑦᑎᐊᕐᓗᑎᒃ 
ᐱᕚᓪᓕᖅᑎᑦᑎᓂᐊᖅᑐᑦ ᓄᓇᒥᒃ, ᐃᓄᐃᑦ ᓄᓇᖏᓐᓂᒃ ᕿᑭᖅᑖᓘᑉ ᐅᐊᖕᓇᖓᓂ 
ᐊᒻᒪᓗ ᐱᖃᖃᑕᐅᔪᓗᒃᑖᓂ.  

ᑕᕝᕙᓂ ᑎᑎᕋᖅᓯᒪᔪᒥᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᓄᑦ ᐊᖏᕈᒻᒧᑦ ᐱᕙᓪᓕᐊᔪᑦ, ᐹᕙᓐᓛᓐᑯᑦ ᖃᐅᔨᑎᑦᑎᔪᖅ ᓄᑖᓂᒃ 
ᐃᓄᐃᑦ ᖃᐅᔨᒪᔨᑕᖏᓐᓂᒃ ᐊᒻᒪᓗ ᓄᓇᓕᖕᓂ ᐱᓕᕆᖃᑎᒌᖕᓂᕐᒧᑦ 
ᖃᐅᔨᒪᔨᑕᓂᒃ, ᐃᖅᑲᓇᐃᔭᓕᖅᑎᑕᐅᔪᑦ ᖃᐅᔨᒪᕐᔪᐊᕐᓂᖏᓐᓄᑦ ᐱᖅᑯᓯᒃᑯᑦ 
ᖃᐅᔨᒪᔭᐅᔪᓂᒃ ᐊᒻᒪᓗ ᐊᑐᖅᑕᐅᖃᖅᑕᖅᓯᒪᔪᓂᑦ, ᐱᐅᓯᒋᐊᖅᑕᐅᖁᓪᓗᒋᑦ 
ᐹᕙᓐᓛᓐᑯᑦ ᓴᖅᑮᓂᖏᑦ ᐊᒃᑐᐊᔪᓄᑦ ᐊᒻᒪᓗ ᐱᖅᑯᓯᒃᑯᑦ ᓈᒻᒪᓈᖅᓯᒪᔪᓂᒃ ᐱᔨᑦᑎᕋᐅᑎᓂᒃ ᐊᑐᓂ ᓄᓇᓕᖕᓂ.  

ᑎᑎᕋᖅᑕᐅᓯᒪᖕᒥᔪᖅ ᐹᕙᓐᓛᓐᑯᑦ ᓄᑖᖑᓛᑦ ᐃᖅᑲᓇᐃᔮᓄᑦ ᐊᒻᒪᓗ ᐱᓕᒻᒪᒃᓴᓂᕐᒧᑦ ᓈᓴᐅᑏᑦ, ᐱᖃᓯᐅᑎᓪᓗᒋᑦ $8.2 ᒥᓕᐊᓐ 
ᑮᓇᐅᔾᔭᒃᓵᑦ ᐊᑭᓕᖅᑕᐅᓚᐅᖅᑐᑦ ᐃᓄᖕᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᐊᖃᖅᑎᓪᓗᒋᑦ 6-ᓂᑦ ᑕᖅᑭᓂᒃ ᐊᑐᖅᑕᐅᔪᓂᒃ, 
ᐱᖃᓯᐅᑎᓪᓗᒋᑦ ᐹᕙᓐᓛᓐᑯᑦ ᓴᓇᕝᕕᖕᓂ ᐱᐅᓛᑦ ᐋᖅᑭᒋᐊᕐᕕᖃᐃᓐᓇᖅᑐᑦ ᑕᕆᐅᒥ ᐊᒻᒪᓗ ᐊᕙᑎᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᒃᑐᐊᓗᐊᖅᑕᐃᓕᔾᔪᑎᓄᓪᓗ ᐱᓕᕆᐊᒃᓴᐅᔪᑦ.  

ᓴᖅᑭᔮᖅᑎᑦᑎᖕᒥᔪᖅ ᐅᓂᒃᑳᑦᑎᐊᕙᖕᒥᒃ ᐊᑐᖅᑕᐅᑦᑎᐊᓚᐅᖅᑐᑦ ᑲᓇᑕᒥ ᐅᓇᑕᖅᑐᒃᓴᑦ ᐱᖏᖕᓇᖅᑐᓕᕆᑎᓪᓗᒋᑦ. ᐊᒻᒪᓗ 
ᑐᓴᖃᑎᒌᒍᑎᖃᖅᖢᓂ ᐃᓱᒪᒋᔭᐅᔪᓂᒃ ᐹᕙᓐᓛᓐᑯᑦ ᐊᖏᔪᖄᒻᒪᕆᖓᓂᑦ, ᐳᕋᐃᐊᓐ ᐱᓂᒥᑦ, ᐃᓚᖏᓐᓂᒡᓗ 
ᓇᓗᓇᐃᔭᑦᑎᐊᖅᓯᒪᔪᓂᒃ ᐊᒥᓱᓂᒃ ᐱᖅᑯᓯᒃᑯᑦ ᐱᓕᕆᐊᒃᓴᐅᕙᒃᑐᓂᒃ, ᓄᑖᖑᓛᑦ ᑐᓴᒐᒃᓴᑦ ᓄᓇᓕᖕᓄᑦ ᐳᓚᕋᓐᓂᕐᒥᑦ, 
ᐊᒥᓱᒃᑲᓐᓂᒻᒪᕇᓪᓗ. 

ᐸᐃᑉᐹᖑᓪᓗᑎᒃ ᐅᓄᖅᑐᓕᐅᖅᓯᒪᔪᑦ ᓄᑖᖑᓛᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᒻᒧᑦ 
ᐱᕙᓪᓕᐊᔪᑦ, ᑕᒪᕐᒦᖕᓂᒃ ᖃᓪᓗᓈᑐᑦ ᐃᓄᒃᑐᓪᓗ, ᑐᓐᓂᖅᓴᐅᑕᐅᓛᖅᑐᑦ ᐅᔭᖕᓂᐊᕐᕕᖕᒥ ᓄᓇᓕᖕᓂᓗ. ᕿᒥᕐᕈᔭᐅᔪᓐᓇᕐᒥᔪᖅ 
, ᑕᒪᕐᒦᖕᓂᒃ ᐅᖃᐅᓰᖕᓂᒃ, ᖃᕆᓴᐅᔭᒃᑯᑦ ᐃᑭᐊᖅᑭᕕᑦᑎᓐᓂ.  

https://www.baffinland.com/media-centre/newsletters/  

